Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Ֆինանսների նախարարություն
	02.02.2026թ.

	
	01/9-2/1669-2026

	Ի պատասխան Ձեր 15.01.2026թ. N 01/545-2026 գրության՝ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2026թ. պետական բյուջեով հաստատված 1022 ծրագրի 12010. Անասնաբուծության ճյուղում իրականացվող ներդրումային ծրագրերին աջակցություն միջոցառումից պահուստային ֆոնդի ներգրավմամբ վերաբաշխում կատարելու միջոցով 1,686.7 մլն դրամ (որից 1,002.7 մլն դրամը՝ ժամանակավորապես ազատ միջոցներից) հատկացնել 1022 ծրագրի 11001. Պետական աջակցություն Հայաստանի Հանրապետության խաղողագործության և գինեգործության ոլորտներում վարվող պետական քաղաքականության ու զարգացման ծրագրերի իրականացմանը միջոցառմանը և 1059 ծրագրի 12004. ՀՀ տարբեր մարզերում 2024 և 2025թթ. կարկուտի հետևանքով հողօգտագործողներին պատճառված վնասների մասնակի փոխհատուցում նոր միջոցառմանը, հայտնում ենք հետևյալը.
	

	1. Նախագծի հիմնավորման համաձայն պահանջվող 1,686.7 մլն դրամից 684.0 մլն դրամն անհրաժեշտ է ՀՀ-ում անցկացվելիք «Կոնկուրս Մոնդիալ դե Բրյուսել 2026» գինու միջազգային համտես-մրցույթի կազմակերպման (այսուհետ՝ Համտես-մրցույթ, ՀՀ կառավարության 11.12.2025թ. N 1828-Լ որոշում), իսկ 1,002.7 մլն դրամը 2024-2025թթ. ՀՀ Արագածոտնի, Արարատի, Արմավիրի, Գեղարքունիքի, Լոռու, Շիրակի, Տավուշի և Սյունիքի մարզերում տեղացած կարկուտի հետևանքով հողօգտագործողներին պատճառված վնասների մասնակի փոխհատուցման տրամադրման կարգին (այսուհետ՝ Կարգ, ՀՀ կառավարության 09.10.2025թ. N 1441-Լ որոշում) համապատասխան փոխհատուցում տրամադրելու համար: 
ՀՀ Կառավարության 25.12.2025թ. «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման համաձայն (1-ին կետի 4-րդ ենթակետ) գլխավոր կարգադրիչները պետական բյուջեի կատարման ընթացքում կարող են ՀՀ 2026թ. պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը, իսկ ՀՀ Կառավարության 04.12.2025թ. «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշման համաձայն (41-րդ կետ) Գլխավոր կարգադրիչը վերաբաշխումներն իրականացնում է բացառապես նշված սահմանաչափի շրջանակում, իսկ բյուջետային տարվա ընթացքում վերաբաշխման սահմանաչափը գերազանցելու հիմնավոր կարիք առաջանալու դեպքում գլխավոր կարգադրիչը ներկայացնում է սահմանաչափը բարձրացնելու մասին Կառավարության որոշման նախագիծ, որի հաստատումից հետո գլխավոր կարգադրիչն իրավասու է շրջանառելու վերաբաշխման մասին Կառավարության որոշման նոր նախագիծ:
Այս կապակցությամբ հարկ է նշել, որ Նախագծով ներկայացված վերաբաշխվող գումարը՝ 1,686.7 մլն դրամը, չնայած տարվա ընդամենը 1-ին ամսվան, արդեն իսկ 197.1 մլն դրամով գերազանցում է ՀՀ 2026թ. պետական բյուջեով Էկոնոմիկայի նախարարության կողմից իրականացվող ծրագրերի մասով հաստատված հատկացումների (74,479.6 մլն դրամ) ընդհանուր գումարի 2.0 տոկոսը (1,489.6 մլն դրամ), այնինչ Էկոնոմիկայի նախարարության կողմից սահմանաչափը բարձրացնելու մասին Կառավարության որոշման համապատասխան նախագիծ չի ներկայացվել: 
	







Ընդունվել է:
«Հայաստանի Հանրապետության էկոնոմիկայի նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագիծը քննարկվել է Ֆինանսատնտեսական նախարարական կոմիտեի 18.04.2026թ. նիստում /Հարց 13/ և ստացել դրական դիրքորոշում՝ պայմանով:

	2. Բացահայտման կարիք ունեն Նախագծով նախատեսված միջոցառումները ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում չընդգրկելու պատճառները, նկատի ունենալով դրանց իրավական հիմքերի (մասնավորապես՝ ՀՀ կառավարության 09.10.2025թ. N 1441-Լ որոշմամբ հաստատված Կարգ և ՀՀ կառավարության և Մոնդիալ դե Բրյուսել մրցույթի կազմակերպիչ Վինոպրես (Vinopres S.A.) ընկերության միջև 01.02.2025թ. կնքված հուշագիր)՝ մինչև ՀՀ 2026թ. պետական բյուջեի մասին օրենքի ընդունումը (04.12.2025թ.) առկայության հանգամանքը:
Ընդ որում ՀՀ Կառավարության 04.12.2025թ. N 1761-Ն որոշման 21-րդ կետի 7-րդ ենթակետի համաձայն ներքին և արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում (սույն պահանջները չեն տարածվում պահանջարկով մղվող միջոցառումների գծով բյուջետային տարվա ընթացքում ձևավորված պարտավորությունների ֆինանսավորման, պետական բյուջեով սահմանված արդյունքային ցուցանիշների ապահովման, պահուստային ֆոնդի համալրման նպատակով իրականացվող, ինչպես նաև միջեռամսյակային վերաբաշխումների վրա):

	Չի ընդունվել:
Նշված իրավական հիմքերի մասով հայտնում ենք հետևյալը.
ՀՀ կառավարության 09.10.2025թ. N 1441-Լ որոշմամբ հաստատված Կարգի համաձայն ՀՀ կառավարության 11.12.25թ. N 1798- Ն և  25.12.25թ. N 1964- Ն որոշումներով հատկացվել է ֆինանսական միջոցների մի մասը՝ հիմնավորումներով նշելով, որ վերջիններս հանդիսանում են պահանջվող ֆինանսական միջոցների մի մասը:
Բացի այդ՝ ՀՀ կառավարության 2025 թվականի դեկտեմբերի 11-ի «Կոնկուրս Մոնդիալ դե Բրյուսել 2026» գինու միջազգային համտես-մրցույթը Հայաստանի Հանրապետությունում անցկացնելու միջոցառումների ծրագիրը հաստատելու մասին» N 1828-Լ որոշման 5-րդ կետի 2-րդ ենթակետի հանձնարարականից:
Որոշումն ընդունվել է 2025թ. դեկտեմբերի 11-ին:
Հաշվի առնելով նշված որոշումների ժամկետները և ՀՀ 2026թ. պետական բյուջեի մասին օրենքի ընդունմանը ժամկետը՝ միջոցառումները չեն ընդգրկվել ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում:

	3. Նախագծով 1,686.7 մլն դրամը վերաբաշխման միջոցով նախատեսվում է հատկացնել ՀՀ 2026թ. պետական բյուջեով նախատեսված «1022» ծրագրի «12010 Անասնաբուծության ճյուղում իրականացվող ներդրումային ծրագրերին աջակցություն» միջոցառման (այսուհետ՝ Միջոցառում) միջոցներից: Նշենք, որ վերջինիս գծով ՀՀ 2026թ. պետական բյուջեով նախատեսվել է 5,250.7 մլն դրամ՝ թվով 5 տնտեսավարողների կողմից իրականացվող ներդրումային ծրագրերի շրջանակներում աջակցություն տրամադրելու նպատակով: Այս պարագայում, հաշվի առնելով 2026թ. բյուջետային գործընթացի շրջանակներում Միջոցառման գծով պահանջվող գումարի մասով առկա պայմանագրային պարտավորությունների վերաբերյալ Էկոնոմիկայի նախարարության կողմից ներկայացված տեղեկատվությունը, անհրաժեշտ է ներկայացնել տարվա սկզբին Միջոցառման գծով ազատ միջոցների առկայության վերաբերյալ համապատասխան գնահատումներ ՀՀ Կառավարության 04.12.2025թ. N 1761-Ն որոշման 21-րդ կետի համաձայն (Ազատ միջոցների գնահատում իրականացնելիս գլխավոր կարգադրիչները հաշվի են առնում նվազեցվող միջոցառման իրականացման ընթացքը, այդ թվում՝ գործող պայմանագրերը, ստանձնված և ստանձնվելիք ծախսային պարտավորությունները, փաստացի և հնարավոր ծախսային տնտեսումները, պլանավորված և ձեռք բերված ֆինանսական և ոչ ֆինանսական արդյունքները, միջոցառման իրականացման և արդյունքների ապահովման հետ կապված խնդիրները, ռիսկերը և այլ հանգամանքներ, որոնք թույլ են տալիս եզրակացնել միջոցառման շրջանակներում ազատ միջոցների առկայության, դրանց հասանելիության և այլ ուղղություններով դրանց ծախսման հնարավորության և նպատակահարմարության վերաբերյալ)։

	Ընդունվել է:
2026 թվականի պետական բյուջեով նախատեսված է եղել աջակցություն տրամադրել «1022» ծրագրի «12010 Անասնաբուծության ճյուղում իրականացվող ներդրումային ծրագրերին աջակցություն» միջոցառման շահառու 5 տնտեսավարողի, սակայն վերջիններիս հետ տեղի ունեցած քննարկումների արդյունքում, պարզ է դարձել, որ, մի շարք գործընթացներով պայմանավորված, մասնավորապես՝ ՇՄԱԳ բացասական եզրակացություն, շին․ թույլտվության ուշացում, հողակտորների ձեռքբերմանն առնչվող խնդիրներ, իրատեսական չէ մինչև տարեվերջ պայմանագրային պարտավորությունների կատարումը և ներդրումային ծրագրերի իրականացումը։ Տնտեսավարողները խնդրել են ներդրումային ծրագրի իրականացման ժամկետների երկարաձգում։ Ս․թ հունվարի 19-ին ՀՀ վարչապետի՝  էկոնոմիկայի նախարարություն կատարած այցի ժամանակ հարցը ներկայացվել է վարչապետին և որոշում է կայացվել ընդառաջել տնտեսավարողներին և ծրագրում կատարել համապատասխան փոփոխություններ։ Ելնելով վերոգրյալից՝ սույն նախագծով առաջարկվում է 1022-12010 միջոցառման արդյունքային ցուցանիշը նվազեցնել 2-ով։



